
рост компаний «виртуального производства», которые сосредоточены 

на разработке товаров и передают фактическое производство 

подрядным производителям. 

4. Цепочки добавленной стоимости становятся более 

региональными и менее глобальными. 

До недавнего времени расходы на транспорт и связь снижались, 

а глобальные производственно-сбытовые цепочки расширялись в 

Китай и другие развивающиеся страны. Доля торговли товарами 

между странами одного региона (в отличие от торговли между более 

обширными покупателями и продавцами) снизилась с 51 процента в 

2000 году до 45 процентов в 2012 году. 

Эта тенденция начала меняться в последние годы. С 2013 года 

внутри региональная доля в мировой торговле товарами увеличилась 

на 2,7 процентных пункта, что частично отражает рост потребления 

на развивающихся рынках. Это развитие наиболее заметно для Азии 

и стран ЕС-28. Регионализация наиболее очевидна в глобальных 

цепочках создания стоимости инноваций, учитывая необходимость 

тесной интеграции многих поставщиков для своевременного 

упорядочения. Эта тенденция может ускориться и в других цепочках 

создания стоимости, поскольку автоматизация снижает важность 

затрат на рабочую силу и повышает важность скорости выхода на 

рынок при принятии компанией решений о том, где производить 

товары. 

 

Б.С. Маматов, Ф.Ш. Хамраева,  

Ф.Р. Аметова, ТМИ Пенсия иши 

кафедраси профессор-ўқитувчилари 

 

ПЕНСИЯ ТАЪМИНОТИ ТИЗИМИНИНГ  

ЖАҲОН ТАЖРИБАСИ ВА ТЕНДЕНЦИЯЛАРИ 

Сўнгги йилларда дунёнинг кўплаб мамлакатларида пенсия 

тизимидаги ислоҳотлар, энг аввало, демографик омиллар, жумладан, 

аҳоли сони, аҳолининг ёш жиҳатдан таркибий тузилиши, демографик 

ва пенсия юки коэффициентлари, туғилиш ва ўлим даражаси, 

пенсионерлар сони, аҳолининг ўртача умр кўриш давомийлиги, 

шунингдек, мамлакатнинг ижтимоий-иқтисодий ҳолатидан келиб 

чиқиб, амалга оширилмоқда.  

Шу билан бирга, мамлакат ялпи ички маҳсулоти ҳажми, таркиби 

ва ўсиш суръатлари, инфляция даражаси, пенсия рисклари, иш ҳақи 



 

Ўзбекистон иқтисодиётининг инновацион ривожланиши доирасида ташқи иқтисодий 

фаолиятни давлат томонидан тартибга солишнинг долзарб муаммолари. Республика илмий-

амалий анжумани. – Тошкент: ТДИУ, 24.04.2019 йил 
 

249 
 

даражаси, суғурта бадаллари ставкаси, пенсиянинг ўртача миқдори, 

қоплаш коэффициенти, меҳнат бозоридаги вазият, иш билан бандлик, 

меҳнат фаолияти даври, меҳнатга лаёқатли ва меҳнатга лаёқатсиз 

аҳолининг турмуш даражаси, пенсияга чиқиш шартларининг меъёрий 

талаблари, пенсия схемалари ва пенсия дастурлари, пенсия 

тизимининг ўзига хос тарихий ташкилий тузилмаси каби омиллар 

ҳам пенсия тизимини ислоҳ қилишда муҳим ўрин тутади. 

Жаҳон мамлакатларида пенсия таъминотини ислоҳ қилишдаги 

энг муҳим кўрсаткичлардан бири пенсия ёши ҳисобланади. 

Ўтказилган таҳлиллар шуни кўрсатадики, дунёда ўртача пенсия ёши 

эркаклар ва аёллар учун 62 ёшни, Ўзбекистонда эса бу кўрсаткич 57,5 

ёш (аёллар 55 ёш, эркаклар 60 ёш)ни ташкил этади.  

Фуқароларнинг пенсияга чиқиш ёши АҚШда ўртача 67 ёшни 

ташкил қилса, бу кўрсаткич Россия Федерациясида 57,5 ёшга тенг. 

Ўзбекистонда пенсияга чиқиш ёши АҚШга нисбатан 9,5 йилга, 

Япония ва Буюк Британияга нисбатан 7,5 йилга, Франция, Литва ва 

Польшага нисбатан 5 йилга, Озарбайжонга нисбатан 4 йилга ва 

Қозоғистонга нисбатан 3 йилга пастроқдир. Таъкидлаш жоизки, 

пенсияга чиқиш ёшини белгилашда фуқароларнинг ўртача умр кўриш 

давомийлиги энг муҳим омил ҳисобланади. 

Ўзбекистонда ўртача умр кўриш давомийлиги 74,6 йилни 

ташкил қилиб, бу кўрсаткич бўйича Россия Федерацияси, Беларусь, 

Қозоғистон, Озарбайжон ва Литвани ортда қолдиради. Бундай ҳолат, 

ўз навбатида, Ўзбекистонда пенсияга чиқиш ёшини босқичма-босқич 

ошириб бориш зарурлигини англатади. 

Дунёнинг кўплаб давлатларида, шу жумладан, Мустақил 

Давлатлар Ҳамдўстлиги мамлакатларида пенсия олиш учун талаб 

этилган энг кам иш стажи 10-15 йил даражасига етказилган. 

Маълумотларга кўра, Польша, Франция, Буюк Британия, Япония, 

Литва, Эстония каби мамлакатларда пенсия олиш учун талаб 

этиладиган энг кам иш стажи 15 йил ва ундан ортиқ муддатни ташкил 

қилади. Бу эса Халқаро Меҳнат Ташкилотининг тавсияларига мос 

келади.  

Франция ва Буюк Британияда бу муддат тегишлича 41,5 ва 30 

йилни ташкил қилади. Агар фуқароларнинг меҳнат стажи мазкур 

белгиланган муддатдан кам бўлса, уларга пенсиялар бор стажга 

мутаносиб миқдорда тайинланади. Францияда, агар фуқароларнинг 

меҳнат стажи 41,5 йилдан кам бўлса, ҳар бир етмаган йил учун 

жарима коэффициенти қўлланилади.  

Германия, Россия Федерацияси, Ўзбекистон, Озарбайжон, 

Жанубий Корея, Беларусь, Қозоғистон ва АҚШда ёшга доир пенсия 

тайинлаш учун талаб этиладиган энг кам иш стаж 5-13 йилгача 

бўлган муддатни ташкил қилади. 

Иқтисодий ҳамкорлик ва тараққиёт ташкилоти (OECD)га аъзо 

бўлган мамлакатларнинг кўпчилигида амалга оширилган ва 

оширилаётган пенсия ислоҳотлари қуйидагиларни назарда тутади: 

– минимал кафолатларни таъминлайдиган жамғариб борилувчи 

ва тақсимланувчи схемаларни бирлаштирган кўп поғонали пенсия 

тизимини жорий қилиш, мавжудларининг фаолиятини такомил-

лаштириш; 

– норасмий секторда иш билан банд бўлганларни меҳнат 

фаолиятини қонунийлаштириш орқали норасмий бандликни қисқар-

тириш ва пенсия дастурларини молиялаштиришнинг суғурта 

механизмини кучайтириш; 

– аҳолининг умр кўриш давомийлиги узайиб бораётган 

шароитида меҳнат ресурсларининг мутаносиб ошиб боришини 

таъминлаш ва уларнинг меҳнат фаолияти давомийлигини ошириш, 

пенсия дастурларини молиялаштиришдаги юкни (оғирликни) камай-

тириш мақсадида муддатидан олдин пенсияга чиқиш шарт-

шароитларини чеклаш ва пенсия ёшини 65-67 ёшгача ошириш; 

– фуқаролар меҳнат фаолиятининг бутун даври давомида 

пенсия захираларини шакллантиришдаги иштироки билан пенсия 

миқдорларининг боғлиқлигини кучайтириш (Италия, Швеция, 

Польша, Россия Федерацияси); 

– пенсия фондларининг молиявий фаолияти устидан мониториг 

ва назоратнинг кучайтирилиши (масалан, Германияда молиявий риск-

ларни бошқариш ва мустақил назорат қилишни кучайтириш 

тўғрисида қонун қабул қилинган ва бошқ.); 

– кеч пенсияга чиқишни рағбатлантириш. Масалан, АҚШда 

фуқаро 70 ёшдан пенсияга чиқса, унга пенсия миқдоридан келиб 

чиқиб, 25 фоизгача устама берилади; 

– хусусий пенсия фондларининг ташкил этилганлиги ва 

молиявий фаолиятининг барқарорлиги, нодавлат пенсия таъминоти-

нинг (жумладан, корпоратив пенсия дастурлари) амал қилиши. 

Жаҳон тажрибаси кўрсатишича, тақсимланувчи, жамғариб 

борилувчи ва аралаш тизимга асосланган кўп поғонали пенсия 

таъминоти пенсия тизимининг молиявий барқарорлигини ва 


